
Superiores, qvas à me accepisti, literæ promissum Tibi fecerunt de iterando proximè scribendi studio.
Qvoniam verò omne promissum cadit in debitum, et ludus sæpe in serium vertitur, evenit utiqve auspicatò,
ut hisce Tibi (utinam non) jam iterum sim molestus. Desiderio meo præveniendi prævenit singularis Tua
humanitas; vix enim prius meas e manibus tradideram literulas, qvam in manus inciderit exoptata Tua,
gratissima, officio et amoris plena, epistola 3. Qvod valeas, magnopere s. 8gaudeo, et, ut inter Parisinas
voluptates vigere perseveres, ex animo voveo. Iter illud, qvod per Foederati Belgii provincias confecisti 1,
multis de causis mihi perplacet. Egregiam qvidem laudem (non spolia ampla) retulisti, qvod scrupulum illum
et somnium verè Fossianum' 2, de tabulario Christiani IIdi Wilvordæ inveniendo, nobis ex animo evulseris.
Dubitant meritò Viri illustres, Rostgardus, Tottius, Grammim (qvos ante aliqvot menses de ea re nomine
Henrichsenii 3 consului), an unqvam dictum tabularium ibidem loci fuerit, verisimiliter suspicantes,
narrationem eiusmodi ex ore Domini de Lente, Consiliarii quondam Intimi, ftuxisse in cerebrum Fossii, qvi
qvod ab aliis audiverit, pro suo forsan venditat; Lentium enim, dum peregrèé abfuerit, tale qvid in Flandriæ
loco qvodam (non qvidem Wilvordæ, sed potius, Mechliniœ, Gandavi, alibive, et absqve dubio in monasterio
aliqvo) vidisse, et huius argumenti liter as ad Magnum Regni Cancellarium dedisse, certum est. Easdem verò
liter as, si inter alias Lentii in Cancellaria nostra Germanica adhuc superessent, sane operœ pretium erat ex
latebris eruere, utpote ex qvibus hand parvum toti histories lumen affunderetur 4.

2 af 2 sider

Holger Frederik Rørdam, 1830-1913, Breve fra Jacob Langebek,


